
MAS-CHALCH 
 

Infuormaziun a reguard il Mas-chalch da Sent 
 

 

- Cumpara tanter ils 20 e 25 da mincha mais. 

- Ils texts ston gnir tramiss o dats giò fin ils 15 dal mais i’l büro da Sent Turissem sent@engadin.com. 

- Il mas-chalch dess gnir pichà oura e distribui in lös publics. El po gnir retrat in seguaints lös: büro da 

turissem, butia da Plaz, furnaria Benderer, bacharia Zanetti, furnaria Clalüna, grotta da cultura e butia 

Schlerin Cafè creativ. 

- Ils texts ston esser scrits in rumantsch (ev. rumantsch e tudais-ch) e nu das-chan esser massa lungs. 

- Per societats sun las publicaziuns gratuitas, per privats cuosta frs. 20.-. 

- Ils texts pel Mas-chalch vegnan ramassats i’l büro da Sent Turissem. Scha pussibel giavüschaina texts 

in fuorma digitala. 

 

 

ARRANDSCHAMAINTS 
 

Societats chi vöglian publichar arrandschamaints han seguaintas pussibiltats: 
a) Mas-chalch da Sent : tenor infuormaziuns sülla prüma pagina 
b) Pagina dad internet www.sent-online.ch: annunzchas per mail a Cla Rauch, cla.rauch@bluewin.ch 
c) Chalender d’arrandschamaints da la destinaziun turistica: 

www.engadin.com => "Allegra das Veranstaltungsmagazin" => Veranstaltungen erfassen 
opür 
https://www.engadin.com/de/planen-buchen/allegra-veranstaltungsmagazin 
Quellas occurrenzas vegnan publichadas eir ill’Allegra, schi sun annunzchadas avant il termin da la 
fin da redacziun da l‘Allegra. 

 
 

AVIS - Nouv adöver chaistas nairas  
Il cumün da Scuol nun ha plü adöver pellas chaistas nairas. Societats chi lessan publichar lur occurrenzas 
ed infuormaziuns illas chaistas nairas pon manar avis in fuormat A4 pro Sent Turissem fin adüna il 
marcurdi. Ils avis vegnan plazzats adüna la gövgia illas chaistas nairas. 
 
 

 
 
SOCIETÀ D’ÜTIL PUBLIC – concerts illa baselgia da Sent 
Ingüna reservaziun da plazzas - la chascha es averta ün'ura avant il concert 
 

 
Dumengia, als 31 october 2021, a las 17.00, CHF 25.- 

MADE IN SWITZERLAND 

Cul Caleido Ensemble: 

Sabrina Bäbler: clarinetta, Annette Birkenmeier: violina, Emanuel Rütsche : cello, 
Benjamin Kellerhals : clavazin, Michael Birkenmeier: pledader 
Las cumposiziuns da Mendelssohn, Strawinsky, Brahms, Felder, Martinu e Müller sun tuottas gnüdas 
creadas in Svizra. Il cabaretist Michael Birkenmeier maina tras il program. Musica e pleds as maisdan in ün 
viadi musical animà tras la Svizra. 
 

Dumengia, als 7 november 2021, a las 17.00, CHF25.- 

CARTE BLANCHE 

per Domenic Janett, clarinetta e Rudolf Lutz, orgel e clavazin 

giast special es Madlaina Janett, bratscha e preschantaziun 

As laschai surprender dals duos maisters da lur instrumaints e da lur improvisaziuns. E co as masdarà 

Madlaina Janett cun musica e pleds in quist concert chi’d es dvantà tradiziun a Sent ? 

 

http://www.sent-online.ch/
mailto:sent@engadin.com
mailto:cla.rauch@bluewin.ch
https://www.engadin.com/de/planen-buchen/allegra-veranstaltungsmagazin

Dumengia, als 21 november 2021, a las 17.00, CHF 25.- 

TURNEA DA CUMGIÀ 

Men Steiner ed Aita Biert fan lur turnea da cumgià 

Avant 40 ons han els gnü lur debü sco trubadurs rumantschs a la Klibühni a Cuoira. Che plaschair pels 

amaturs da la chanzun rumantscha da tils pudair darcheu dudir, uossa sarà quai però lur ultima turnea ! 

 

Dumengia, als 28 november 2021, a las 17.00, collecta 

A QUATTER MANS 

Nicoletta Scheucher, clavazin ed Ida Zisler, clavazin 

Ellas sunaran a quatter mans. Giuven e vegl pudarà giodair lur musica. 

 

 

SOCIETÀ D’ÜTIL PUBLIC – biblioteca cumünala da Sent – Chasa Misoch 
 

Uras d’avertüra / Öffnungszeiten: 

lündeschdi, gövgia e sonda:    16.30 – 17.30 h 

Montag,Donnerstag und Samstag:   16.30 – 17.30 h 

 

Il certificat da Covid es obligatoric per persunas sur 16 ons. 

Das Covid-Zertifikat ist obligatorisch für Personen an 16 Jahren. 

 

 

SOCIETÀ D’ÜTIL PUBLIC – Uniun dals Grischs 
 

Tscherchà:  Cuvi da l’Uniun dals Grischs pel cumün da Sent 

 

Daspö blers ons es Corina Caviezel statta rapreschantanta dal Uniun dals Grisch pel cumün da Sent. Cun 

sustegn dad Annatina Nuotclà ha ella distribui in quella funcziun il Chalender Ladin. Corina ed Annatina 

han decis da vulair schmetter cun quella lavur. Grazcha fich a Corina ed ad Annatina pella lavur prestada! 

 

L’uniun dals Grischs tschercha perquai üna persuna chi füss pronta da surtour la funcziun 

da cuvi pel cumün da Sent.  

 

La SÜP sustegna l’UdG culla tschercha dad ün cuvi ed in seguit eir il cuvi stess. Las lavuors sun in prüma 

lingia la vendita dal Chalender Ladin e la rapreschantanza da Sent a la radunanza generala. Interessents 

as pon annunzchar pro Andri Poo (079 327 72 13, apoo@bluewin.ch) . Per dumondas stà jent a 

disposiziun eir Hermann Thom da l’UdG.  

 

 

Preavis 
 

Venderdi ils 10 december 2021 ha lö a Sent üna sairada da l’Uniun dals Grischs. Là vegnan preschantats 

il nouv Chalender Ladin, otras publicaziuns da l’UdG sco eir lur activitats in general.   

 

In quell’occasiun vegn eir vendü il Chalender Ladin. Il program detaglià segua.  

           40 ONS BIBLIOTECA SENT 

     Arrandschamaints 

 

 

2 november 2021 

14:00 in Chasa Misoch  

La Biblioteca da Sent as preschainta i’l rom da la Pro Senectute 

Las bibliotecaras Elisabeth, Linda e Nesa preschaintan cudeschs nouvs. 

Memma Etter ed Olga Prevost raquintan da lur cudeschs predilets dürant lur infanzia. 

Leta prelegia our dal cudaschin «Ils s-chazis dals draguns» ed «Ils utschels miraculus». Ils purtrets vegnan 

projectats a la paraid. 

Sporta da tuorta e cafè 

 

19 november 2021 

Di da la BIBLIOTECA per la scoula 

l’avantmezdi, be per scolarAs  

s-chalin ot: 

Ün’ura da rumantsch tuot speciala cun prof. dr. Rico Valär 

scoulina e la 1.-2. classa 

«La vuolp in viadi» ün teater da figüras cun Justina Derungs 

3.- 6. classa: 

Annina Sedlacek e Nicolas Stocker preschaintan 

«Sar Widerstand e sia maschina da furtüna» 

 

Arrandschamaint public, 13.30 - 14.30 in scoula  

Salüd da Jan Sedlacek e Nesa Caviezel Roner 

Differentas producziuns da las scolaras e dals scolars 

Surpraisas 

 

20 november 2021 

15:00 in baselgia 

Festa da giubileum «40 ons Biblioteca cumünala da Sent» 

Pled festiv: Elisabeth Poo ed Anna Barbla Buchli 

Prelecziuns da Tina Planta e Gianna Olinda Cadonau 

Musica: Flurina e Janic Sarott 

marenda illa Chasa Veglia 

 

Üna davomezdi dürant quist inviern 

NAT E NADA PER LEGER 

Preschantaziun dal project naziunal chi vegn portà da la Bibliomedia Svizra e da l'institut svizzer per 

giuventüna e medias. Il böt es da sustgnair als genituors a promouver lur uffants i'l svilup linguistic uschea 

ch'els chattan plü tard l'access al muond dals cudeschs e dal savair. 

Buchstart Schweiz - eine Kampagne zur frühkindlichen Sprachförderung. 

 

 

TUOT ES AMIAIVELMAING INVIDÀ DA TOUR PART 

las bibliotecaras: Nesa Caviezel Roner, Linda Franke, Leta Mosca, Elisabeth Poo 

(tuot ils arrandschamaints publics cun certificat da covid) 

GROTTA DA CULTURA – infuormaziuns detagliadas i’l Allegra e suot http://www.grottadacultura.ch  
 

Grotta Schigliana       
gallaria e bar-café / Galerie und Bar-Café  
mardi  e  sonda / Dienstag und Samstag 17:00 -19:00 
Nus ans allegrain da Lur visita! 

 
Exposiziuns/Ausstellungen 
 

Matthias Schaedler – Bilder und Zeichnungen   

 
Occurenzas / Veranstaltungen 
 

Concert da cumgià / Abschiedskonzert 
Men Steiner ed Aita Biert 
Ils duos trubadurs rumantschs sün turnea da cumgià / auf Abschiedstournee  
21-11-2021  dumengia/Sonntag    17.00     Baselgia/Kirche Sent  CHF 25.- 
 
 
 
CORPORAZIUN EVANGELICA SENT 

Cults divins 

DUMENGIA, 7 NOVEMBER 
Cult divin da famiglia per la Dumengia da la Refuorma 
10.00, rumantsch 
cun catecheta Seraina Guler e confirmandas e confirmands e Ruedi Lutz, accumpognamaint musical 
 

DUMENGIA, 21 NOVEMBER 

Cult divin per la Dumengia dals morts 

10.00, rumantsch, cun rav. Jon Janett  
 
Adressas:  
Corporaziun Evangelica Sent      Secretariat da pravenda 
Barbla Buchli        telefon 081 860 34 10 
telefon 081 864 02 78       secretariat.pravenda@bluewin.ch 
barbla.buchli@bluewin.ch  
 
 
 
DA DAR A FIT A SENT 
 

2 abitaziuns in lö sulagliv e cun bella vista: 

3 1/2 stanzas cun lobgia e üert, fit 1'200.- fr. 

2 1/2 stanzas ev. cun üert, fit 700.- fr. 

a partir dals 1. schner 2022 o tenor cunvegna. 

Las duos abitaziuns pon eir gnir dovradas sco ün'abitaziun. 

M. & J, Sedlacek, tel: 081 860 06 64 

 
 
FANESTRAS D’ADVENT A SENT 
 

Eir quist on füssa previs da far darcheu las fanestras d’Advent dürant il mais december. Chi ha gust ed 

interess d’imbellir il cumün cun üna fanestra d’Advent ? 

P.pl. tour sü contact cun Gianna Rauch Poo, telefon 076 450 18 14 

 

 

mailto:secretariat.pravenda@bluewin.ch
mailto:barbla.buchli@bluewin.ch

PER NOSSAS SENIORAS - PER NOSS SENIORS 

 

Giubileum 40 ons biblioteca cumünala Sent 
 

Mardi, 2 november 2021, a las 14.00 in Chasa Misoch  

Preschantaziun da cudeschs nouvs 

Memma Etter ed Olga Prevost raquintan da lur cudeschs predilets dürant lur infanzia. Leta Mosca 

preschainta il cudaschin «Ils s-chazis dals draguns» ed «Ils utschels miraculus». Ils disegns vegnan 

projectats a la paraid. 

Davo cafè e tuorta offert da la Biblioteca 

Annunzchas p.pl. fin als 29 october 2021 a Chatrina Ritzmann, tel. 081 864 93 59.  

Il certificat da Covid es obligatoric 

 
Ir a spass in Engiadina Bassa: Sent – Bain Tschern  
 

Marcurdi, 3 november 2021, partenza davent da Sent, Plaz a las 13.50 

Infuormaziun ed annunzcha pro la manadra: Dorothea Zwanzig, Surataglia, 7554 Sent, tel. 077 252 21 88. 

I’s resguarda las reglas da Covid 

 
Giantar d’Advent pellas senioras e pels seniors 
 

Dumengia,  als 28 november 2021 a  las  12.00  i’l Restorant Fontana 

La  società  da  duonnas  invida  a tuot  las persunas  sur  70  ons  a  l’Advent  tradiziunal.  

Annunzchas fin il  plü tard sonda, als  20 november 2021  a Dorathea Stupan 081 864 04 75.  

Il certificat da Covid es obligatoric 

   

Adüna il lündeschdi, a las 14.00 in Chasa Misoch: Gimnastica per las duonnas, Pro Senectute, manadra 

Elisabeth Poo, tel. 081 864 18 20  

 

Adüna il marcurdi a las 14.00 ed il mardi a las 20.15 in Chasa Misoch: Società da duonnas  

infuormaziun: Dorathea Stupan, tel. 081 864 04 75 

Sent Turissem 

 
 

Invid a  la radunanza generala da Sent Turissem 
 
 

 Stimadas commembras, stimats commembers 
 
 Darcheu es passà ün on da gestiun e no lain invidar a  
 nossa radunanza generala. Quella ha lö: 
 

 
           17-11-2021 20.15h in la Grotta da cultura 
 

 
 

  Tractandas: 
 

1. Salüd dal president 
2. Elecziun dals scrutinadurs 
3. Protocol da la radunanza generala 2020 
4. Rapport annual dal president 
5. Spiegaziun dal quint 2020 
6. Rapport dals revisuors 
7. Approvaziun dal quint 2020, dis-charg suprastanza 
8. Tschernas 
9. Varia 
 

 
Il rendaquint po gnir retrat a partir dals  2 november 2021 sün büro da Sent 
Turissem. 
 
Davo la radunanza vain servi ün aperitiv. No vessan grond plaschair, da 
pudair salüdar a blers/as commembers/as 
 

Amiaivels salüds 
    

       il comitè 

